II-Passat Mhux Garanzija tal-Futur jew?

minn Catherine Attard

“Uff, xi dwejjaq! M’ghandekx wifi, nann?” igemgmu ta’ sikwit in-
neputijiet meta jigu jzuruni. “Issa ghandek kif se nidhlu fuq facebook mill-
ismartphone?” itennu. Din hi d-dinja kollha taghhom u 1-mod ta’ kif huma

jirrelataw ma’ xulxin! X’kuntrast ma’ dik ta’ tfuliti!

Ferm gabel ma dahal I-internet u I-mowbajl, l-avvizi, l-ahbarijiet u r-
reklami kienu jinghadu bil-fomm. Il-bejgh u I-ghoti ta' servizzi ma kienx fuq ebay
u r-relazzjonijiet fil-familja u bejn in-nies kienu ghal kollox differenti mil-lum.
[lI-mezzi tat-trasport kienu skarsi, u I-hajja, id-drawwiet u t-tradizzjonijiet kienu
jduru madwar dak li jsehh fit-toroq, sqaqien u pjazez taz-Zejtun. Ghalkemm il-
hajja kienet sempli¢i ghall-ahhar, ir-rahal kien jirnexxilu jahseb ghall-htigijiet

kollha tal-parruc¢cani.

In-nies ftit li xejn kienet titbieghed mil-lokalita: ix-xoghol, il-kummer¢, it-
taghlim u d-divertiment kien isir fil-qalba tar-rahal jew I-iktar l-iktar fl-inhawi
tal-madwar. Ghalhekk ir-rahal kien jinbidel f'belt jew pajjiz, il-global village tal-
lum, sejjahlu li trid. Minhabba li I-familji kienu numeruzi u d-djar kienu zghar,
In-nies kienet tqatta’ hafna hin fit-triq jew fuq I-ghatba tal-bieb. Ommi biss biss
kellha ghoxrin tfal, ghalkemm sitta biss ghexu. Niftakarni nqatta’ hin twil barra,
minghajr biza’ i jahtafni xi hadd, nilghab mat-tfal tat-triq tieghi, li bejnietna
konna nghaqdu istitut shih u noffru wens lil xulxin. Qatt ma ghaddieli I-icken
hsieb li setghet ittajjarni xi karozza ghax ftit li xejn kien hemm min kellu. Hdejna
kien hemm wiehed maghruf bhala tas-Sigarett li fil-garaxx kien izomm il-karozzi
tal-linja. Lil hemm minnu kien hemm iehor, ¢ertu Guzeppi Mercieca, jghidulu

Ta’ Mazza, li meta joqrob xi tieg, kien jikkonverti dan il-garaxx f’sala tat-tigijiet.

Min jaf kemm gabbadna lili u lil xi erba’ xbejbiet ohra tampari noghrkulu I-art

gabel xi festin, u ta’ dan konna niddubbaw xi sold jew tnejn!

Mas-sebh, it-triq taghna u ta’ quddiemna Kienu ta’ sikwit jimtlew b’ilhna
diversi, ghana, irwejjah U hsejjes ta' karettuni. Qishom f'kompetizzjoni min
jirnexxilu l-aktar ibiegh jew ipartat il-merca u I-gabda tieghu jew ukoll joffri
servizz. Bejjiegh partikolari kien Gilardu minn Hal-Ghaxaq. Kien ibiegh
banjijiet, kaldaruni u ktieli li ommi, Giralda, kienet tixtrihom biex ‘I quddiem
taghtihomlna dota. Iehor li niftakar ¢ar huwa tar-rizzi - kien jagbadhom mir-
Ramla u jbighhom ir-rahal. Tant ghal qalbi kien Pawlu, imsejjah San Pawl, i
b’sold kien jaghtina gelat. Ma’ dawn inzid ichor, kemxejn twil, b’xuxtu sewda,
li jgarreb il-hamsin. Kien jarma t-terramaxka u kull hmistax jghaddi mit-triq

taghna jdoqgha. Ahna I-hena taghna nimxu warajh u nitpaxxew bih!

Imbaghad l-ahbarijiet u l-aggornamenti tal-jum kienu f'idejn erba’ xebbiet
u nisa seksieka li minn wara I-persjani mezzo chiusi kienu bhal xi whud f'facebook
tal-lum, isegwu I-grajjiet tal-gurnata u jittarrfu x'inhu ghaddej. L-hena taghhom
ixerrdu, inagqsu jew izidu ma' dak li jkunu semghu jew ghadda minn awl il-
jum. Fil-hwienet tax-xorb u ohrajn, kulhadd kien maghruf bil-lagam. Kulhadd
kien jaf lil xulxin, bir-razza u r-radika ghax hafna drabi t-tfal kienu jghixu mal-
genituri, man-nanniet u I-buznanniet (extended family). Ma kienx hemm htiega
ta’ child care centres u nursing homes! U wisq anqas ta’ neighbourhood watch!
[I-fatt li I-btiehi kienu jmissu ma' xulxin, facilment Stajna nikkomunikaw ma’
xulxin f'kaz ta' bzonn, u I-girien hafna minnhom kienu tal-pjacir. Kont issibhom
dejjem f'kaz ta' emergenza, mewt jew tragedja u fin-nugqas tal-mobile app ICE
jew emergency locator. Ftit konna nisimghu bi kriminalita, u jekk taraw rapporti
li kienu jir¢ievu l-pulizija dak iz-zmien, hafha minnhom kienu jkunu fuq xi serq

minn razzett, ta' xi qatta' tiben jew xi baghal!



Minbarra n-nisa xandara li semmejt I-ewwel, fil-misrah ta’ quddiem il-
knisja xi guvni ghazeb jew tnejn, kienu jintasbu fuq bank jittantaw lix-xemx
ghaddejja u jwasslu I-grajjiet tal-jum lil min ikun ghaddej. Gieli wkoll kienu
jkunu huma jew xi ¢orma tfal zghar li ghax ma kellhomx il-fa¢ilita li jcemplu
112, kienu jterrqu ghal ghand il-kappillan jew it-tabib meta xi hadd iwegga’ jew
itih hass hazin. Anki meta kienet tmut xi tarbija, kienu jkunu t-tfal, hafna drabi
tal-istitut li jakkumpanjaw it-tebut abjad, u jitolbu. Kienu jemmnu li t-talb

taghhom jasal aktar.

U bil-haqq, kif ged insemmu I-funerali, ged jigini f’rasi episodju pjuttost
farsesk, li ghadda minnu hija I-kbir, wagqt li kien abbati f’funeral ta’ monsinjur.
Gara li x’hin kienu dehlin bih fuq karru espost fil-knisja, il-karru ghal Xi raguni
habat ma’ bank u I-mejjet illandja hdejn sagajn hija. Dan twerwer u tghidx kemm
gera bil-biza’! In-nies, ghal mument, hasbet li I-mejjet kien rega’ gam. Alla

jahfirlu I-monsinjur!

Drawwa ohra, imma din id-darba marbuta mal-hin liberu, kienet iddur
madwar dawk iz-zghazagh li mohhhom kien ikun biss fin-namur. Dawn kienu
jingabru fi Gnien Luga Briffa bit-tama li jaghmlu sajda tajba. Mhux Zwieten biss
kienu jkunu tafux, ghax maghhom kienu jinghaqdu ohrajn minn Birzebbuga,
Rahal Gdid, Haz-Zabbar u Hal-Ghaxaq. Kien bis-sahha tal-mawriet tieghi fdan
il-gnien (hadd ma kien johlom b’Paceville — langas biss kien ghadu nholoq) i
rnexxieli niltaga’ ma’ zewgi minn Hal-Ghaxaq! Konna domna erba’ snin
gharajjes ghax ridna nfaddlu ghad-dota. Flus imfaddla jew fl-idejn ftit li xejn
kien hawn u fula f’qargha biex xi hadd jaqla’ lira tad-deheb!

Nies li jhobbu 1-iskola kien hemm ukoll u opportunitajiet, ghalkemm mhux

dags illum, kellhom gatigh. Bi ftahir nghid li fejn tidhol l-edukazzjoni, iz-Zejtun

ma kienx nieqes, ghax kien joffri kull tip ta’ taghlim, kemm ko-kurrikulari kif
ukoll fogsma ohra edukattivi. L-iskola primarja taz-Zejtun, dik ta’ Sant Anglu,
kienet toffri I-ewwel formazzjoni edukattiva, filwaqt li mbaghad, wiched seta’
jghaddi ghal-Liceo jew imur f'xi skola tal-knisja. Veru li mhux kulhadd kien
ikompli wara 1i jidhol I-Li¢eo. Jien u xi tfajliet ohra, skulajna fil-Form 2, forsi
ghax l-iskola sal-Form 5 kienet ghadha mhix obbligatorja, u hafna minna konna
nitgharrsu zghar. Biex nerga’ lura fuq it-taghlim, tajjeb nghid li dan ma kienx biss
fis-suggetti, izda wkoll fil-katekizmu. Fl-ewwel ftit snin ta’ qabel il-precett konna
nattendu d-duttrina, immexxija minn ghalliema volontarji. Wara |l-precett konna
mmorru I-muzew, u ghadni niftakar sal-gurnata mqaddsa tal-lum lil ¢ertu wahda
Tonina tal-muzew, li b’tant sagrifi¢cju u dedikazzjoni kienet kwazi kuljum tigi 1-

muzew bil-mixi, mill-boghod - mit-triq tar-Ramla!

Iktar tard, meta sirna xebbiet, bdejna nattendu I-Azzjoni Kattolika,
immexxija minn Dun Gwann Palmier. Izda l-iktar tahrig importanti li bqajt
nghozz u nuzah matul hajti kien bla dubju 1-kors tal-First Aid. Hadd ma kien
kapac¢i jghallmu b’tant passjoni u ¢ertezza dags Ms. Frances Grima, li kienet ners
fl-Ambulance Brigade! Din kienet tghallimna kif ghandna nilqghu ghal kull tip
ta’ sitwazzjoni U periklu f’hajjitna. L-istess Ms. Grima kienet tghallimna
nirre¢taw fil-Pandora Theatre u wara xi zmien, hajritna wkoll nidhlu fil-Girl
Guides, fejn hargitna f’dak li llum huwa maghruf bhala 1-PSD. Inhossni kburija
li z-Zejtun kien ewlieni fost I-irhula li kienu u ghadhom mghammra b’dawn i¢-
centri li jghinu lit-tfal tar-rahal jizviluppaw socjalment, spiritwalment u
mentalment! Flimkien ma’ din il-formazzjoni soc¢jali, konna naghtu wkoll
importanza lill-formazzjoni ta’ ruhna. Il-knisja konna nmorru kwazi kuljum u

spiss ingerru ghand 1-1sqof Galea, fit-tlieta ta’ wara nofsinhar, nhar ta’ Sibt.

Iz-Zwieten kellhom ukoll mezz kif ji¢ccelebraw il-kisbiet taghhom - ma

kinux jezistu ¢erimonji ta' gradwazzjoni jew hatriet uffi¢jali, izda zgur wahda

milli nisma’ lil ommi tghid kienet meta missieri ghadda mill-ezami ta’ Shipwright
fI-1915 u dahal id-Drydocks. Kienu hu u iehor biss miz-Zejtun li rnexxielhom
jidhlu! Peress li kien jitqies xoghol prestigjuz barra mir-rahal, impjegat mal-

Ammirall Ingliz, kienet giet il-bandata' Indri ddoqq wara I-bieb tad-dar t’ommu.

Ma niftakarx jekk ommi kellhiex xi ritratt ta’ din l-okkazjoni, izda li hu
zgur li r-ritratti kienu haga rari. Mill-att pozittiv, ma kienx hawn il-kwistjoni
tal-protezzjoni tad-data, tas-cybercrime, ta' ritratt li jixxerred jew jigi ppubblikat
minghajr kunsens. Kien ikun avveniment kbir meta ahna, bhala familja,
jirnexxielna nmorru ghand Johnny Vella tar-ritratti biex nichdu ritratt
flimkien. Ir-ritratti ta' tfuliti u man-nanniet tista' tghoddhom fuqg subghajk: fil-
maghmudija, fil-precett, fit-tieg. U forsi wkoll meta hija lahaq gassis u offra minn
jeddu, fil-prezenza tal-Isqof Gonzi, li jmur missjunarju |-Brazil. Erhilu li ghal
ommi din kienet daqga ta’ stallett, ghax il-Brazil kien it-tarf |-iechor tad-dinja!
Min jaf jekk gattx setghet terga’ tarah! Anzi b'xorti tajba hija rega’ gie, u ritratti
ghad fadalli tnejn shah bil-kulur jekk teghlibkom il-kurzita dwar kif u x’fatta

kienu!

Minbarra dan hija qassis, kelli ichor kbir li, flimkien ma’ missieri, kienu
jaqilghu I-ghajxien ghall-familja. Dawn ghalhekk kienu jinghataw prijorita fuq
il-mejda tal-ikel, fl-ammont ta' flus li jzommu fughom u fil-lunch 1li jichdu
maghhom ghax-xoghol. L-ugwaljanza bejn is-sessi kienet ghadha mhix fuq
fomm in-nies! Jiena u huti 1-bniet li konna noqghodu d-dar, I-hena taghna nnaddfu
u nhietu, u nlestulhom il-hwejjeg jew il-bagalja, fil-kaz ta’ hija l-qassis, ghas-
Seminarju. Konna tghallimna nhietu ghand Guza, hajjata prima li kienet toqghod
faccata taghna u tinqala’ hafna ghall-hwejjeg tat-tigijiet! Kienet tghallimna
f"dagsxejn ta’ kamra kif tidhol, li minnha kienet tbigh mincotti tal-hjata izda
wkoll gaghaq, biskutelli u xi ftit helu tal-maskta!



U kif ged insemmu I-ikel, tajjeb niftakru li I-ikel kien skars - ma stajtx
taghzel ikel gluten free - din il-kelma lanqas gatt ma kienet dahlet fil-vokabularju
Zejtuni, ghax sa anki 1-frak tal-hobz kien jittiekel. II-fdal tal-ikel kien jinxtehet
lill-annimali u ghalhekk lanqas htiega ta’ riciklagg ma kien hemm. Forn id-dar
ma kellnix, ghalhekk, darba fil-gimgha, fil-jum tal-Hadd, konna niehdu d-dixx
bl-ikel ghand Mattew tal-forn, fi Trig Santa Monika, biex jinkaljahulna. Kien
jaghtina numru miktub fuq bi¢¢a pjanca u 1-istess numru jkun miktub fuq pjanca
ohra mwahhla mad-dixx, biex imbaghad inkunu nistghu naghrfuh. Anzi, xi
b¢iecen u bajd kellna minn taghna, ghax missieri kien irabbihom f’gallinar fil-
gnien. L-isbah ikla konna naghmluha fil-festa ta’ Santa Katerina — hafna drabi
din kienet tkun fenkata - u konna nzanznu libsa, kowt u zarbun gdid, li mbaghad
konna nergghu nxidduhom fil-Milied. Wara I-quddiesa ta’ nofsillejl, konna
nichdu l-imbuljuta, izda I-ikla tal-Milied ma kienet xejn specjali: patata jew
ghagin il-forn u brodu tat-tigieg. Fil-Karnival imbaghad, konna nieklu brodu bil-
garabaghli mimli u patata, waqt li fil-Gimgha 1-Kbira, niehdu kosksu, qaqoéé¢

mimli jew minestra u nsumu r-Randan kollu.

Apparti I-ikel, fil-Karnival konna nilbsu I-pigama minflok kostum u ninzlu
biha I-pjazza. Kellna zewg mustaccuni primi li kienu jarmaw karrijiet il-gmiel
taghhom! B'xorti tajba, fit-triq taghna kien joqghod wiehed minn dawn id-
dilettanti, ¢ertu Guzeppi Spiteri — li kien ghamel karru tat-tieg tax-xemx u |-
gamar. L-espert l-iehor kien Guzeppi Darmanin, li kemm-il darba kien rebah 1-
ewwel premju fil-kompetizzjonijiet tal-isbah karru li kienu jsiru ta’ kull sena

madwar Malta kollha.

Ghalkemm naf li intom iz-zghazagh spec¢jalment iktar tfittxu tqallbu fis-
selfies u r-ritratti, ftit 1i xejn ghandi minnhom. Izda ppruvajt nagsam maghkom u
naghtikom stampa bil-kitba tad-drawwiet u t-tradizzjonijiet tal-Karnival u bosta

ohrajn ta’ zmieni, li jistghu jixhdu ghalithom nies ohra tampari. Dawn ma

sehhewx tant 'l boghod, tafux! Kemm inbidlet Malta, kemm inbidel iz-Zejtun ta'
tfuliti, fejn spiccaw dawk id-drawwiet u tradizzjonijiet helwin?! Hasra li
m'ghandkomx tistghu tghixuhom dawn l-esperjenzi, izda nittama li
tapprezzawhom miktubin! Inheggeg 1li fiz-Zejtun bhalma qed isir fil-
konservazzjoni ta' wirt iehor Zejtuni, jinfetah muzew li jiddokumenta dan kollu

li tgharraftilkom. Hekk nistghu niggarantixxu li I-passat ikun garanzija tal-futur!



